
 

 

སྤྱི་ལོ་ ༢༠༢༤ སྤྱི་ཟླ་ ༡ པ་དང་ ༢ པ།                                             ས་ོནམ་དང་སྒོ་ནོར་ལྷན་ཁག། 

           ཐོན་རིམ་      ༨༡ པ་ཨང་ ༤ པ།
            

 

བཟུམ 

 

 
བསམ་རྩེ་རངོ་ཁག་བྱང་ཆུབ་གླིང་གཡུས་ཚན་ནང་  
གསེར་སྦྱངམ་གས་ོནི་འགོ་བཙུགས་ཡདོཔ། 

 

སྒོ་ནོར་ལས་ཁུངས་འོག་གི་ བུམ་ཐང་རྒྱལ་ཡོངས་སྒོ་ནརོ་
ཞིབ་འཚོལ་ལྟེ་བ་དང་ བསམ་རྩེ་རོང་ཁག་སྒོ་ནོར་སྡེ་ཚན་
གྱིས་ བྱང་ཆུབ་གླིང་ལུ་ སྤྱི་ཚེས་ ༢༥/༠༡/༢༠༢༤ ལས་ 
༢༩/༠༡/༢༠༢༤ ཚུན་ ཉིནམ་ལྔ་གི་རིང་ལུ་ གསེར་
སྦྱངམ་འཛིན་སྐྱོང་གི་སོྦྱང་བརྡར་འབད་ནུག། སོྦྱང་བརྡར་
འདི་ དམིགས་ཡུལ་གཙོ་བོ་ར་ བྱང་ཆུབ་གླིང་གཡུས་ཚན་
ནང་གསེར་སྦྱངམ་གསོ་མིའི་དཔེ་སོན་གྱི་གཡུས་གཞི་
བཙུགས་འབད་ནི་ལུ་ འགོ་འདྲེན་འཐབ་ནུག། 

སོྦྱང་བརྡར་འདི་ ཁེ་རྒུད་ཡོད་མི་ཚུ་གི་གྲོས་སོན་ཞལ་
འཛོམས་ ཉིནམ་གཉིས་འབད་ཞིནམ་ལས་ སྦྲང་རྩི་ཐོན་
སྐྱེད་ཀྱི་མི་སྡེའི་བརྡ་བརྒྱུད་ཀྱི་སྡེ་ཚན་བཟོ་ཐོག་ འགོ་
བཙུགས་ནུག། སོྦྱང་བརྡར་ནང་ སྦྱངམ་གསོ་མི་ ༢༣ 
གྱིས་བཅའ་མར་གཏོགས་ནུག།  

 

 

 

 

རྒྱལ་ཡོངས་སྒོ་ནོར་ཞིབ་འཚོལ་ལྟེ་བ་གིས་ དེང་སང་གི་
སྦྱང་ཚང་ ༢༣༠ མཁོ་སྒྲུབ་འབད་དེ་ མཁོ་སོད་འབད་ནི་
ཨིན་མས། ལས་རིམ་གྱིས་ ལོ་བསར་བཞིན་དུ་ སྦྲང་རྩི་
ཀི་ལོ་གཱརམ་ ༢༧༦༠ ཐོན་སྐྱེད་འབད་དེ་ འོང་འབབ་
ཡོངས་བསོམས་ དངུལ་ཀྲམ་ས་ཡ་ ༢.༢༠༨ བཟ་ོཚུགས་
པའི་དམིགས་པ་ཡོདཔ་ཨིན་མས། 

ལྟེ་བ་གིས་ སྡེ་ཚན་གྱི་འཐུས་མི་ཚུ་གིས་ སྦྱང་ཨམ་སོ་
བཤུས་འབད་ནི་དང་ སྦྱངམ་གི་གྱངས་ཁ་ཡར་སེང་ནི་ 
སྦྱང་ཚང་བཟ་ོནི་ ཐོན་སྐྱེད་བཟོ་ནི་ སྒམ་རྐྱབ་ནི་ ཁ་ཡིག་
སྦྱར་ནི་ ངོ་རྟགས་བཟ་ོནི་ དེ་ལས་ ཚོང་ལམ་ཡར་དྲག་
གཏང་ནིའི་ལྕོགས་གྲུབ་ཡར་དྲག་གཏང་ནི་ལུ་ གཙོ་བརོ་
བཏོན་ནི་ཨིན་མས། 

ལས་རིམ་འདི་ ལོ་ལྔའི་འཆར་གཞི་ ༡༣ པ་ནང་ ལས་
ཁུངས་ཀྱིས་ སྒོ་ནོར་ཐོན་སྐྱེད་ཡར་འཕར་གཏང་ནིའི་
དམིགས་པ་གྲུབ་ནི་དང་ ཕུགས་ཀྱི་འཆར་གཞི་ཚུ་གྲུབ་ནི་
ལུ་ གཞི་བཙུགས་འབད་ནུག། སོྦྱང་བརྡར་འདི་ སྒོ་ནརོ་
ལས་ཁུངས་ཀྱིས་ EU-PISRAFS ལས་འགུལ་གྱི་
རྒྱབ་སྐྱོར་ཐོག་ རྒྱལ་ཡོངས་སྒོ་ནོར་ཞིབ་འཚོལ་ལྟེ་བའི་
རྩིས་ལོ་ ༢༠༢༣-༢༤ གི་ནང་ བགོ་བཀྲམ་འབད་ཡོད་
པའི་མ་དངུལ་ཐོག་ འགོ་འདྲེན་འཐབ་ནུག།  

    

 

སོ་ནམ་རིག་འཕེལ། 
སྤྱི་ལོ་ ༢༠༢༤ སྤྱི་ཟླ་ ༡ པ་དང་ ༢ པ།                                               སོ་ནམ་དང་སྒོ་ནོར་ལྷན་ཁག། 



 

 

སྤྱི་ལོ་ ༢༠༢༤ སྤྱི་ཟླ་ ༡ པ་དང་ ༢ པ།                                             ས་ོནམ་དང་སྒོ་ནོར་ལྷན་ཁག། 

           ཐོན་རིམ་      ༨༡ པ་ཨང་ ༤ པ།
            

ཆུ་ཁ་བངོ་མགོ་རྒེད་འགོ་ ཟམ་ས་གཡུས་ཚན་ནང་ཨ་ཞེ་ 
ཧནོ་ཅུམ་གྱི་ལཱ་འཕེལ་ད་ོཡདོཔ། 

 

ཆུ་ཁ་རོང་ཁག་ བོང་མགོ་རྒེད་འགོ་ ཟམ་ས་གཡུས་ཚན་
ནང་ ཨ་ཞེ་ཧོན་ཅུམ་གྱི་ལཱ་འདི་ ཁྱིམ་གུང་པ་ ༢༢ ཀྱི་
དོན་ལུ་ སོ་ནམ་གྱི་ལཱ་རྐྱངམ་ཅིག་མེན་པ་ ལེགས་སྒྱུར་གྱི་
ལཱ་ཅིག་སྦེ་འགྱུར་དོ་ཡོདཔ་མས། གཡུས་འདི་ནང་ཨ་ཞེ་
ཧོན་ཅུམ་གྱི་ལཱ་འབད་ནི་འདི་ འོད་གསལ་སང་ རྒྱལ་
ཡོངས་རང་བཞིན་སོ་ནམ་ལྟེ་བ་གིས་ ༢༠༡༨ ལུ་ བཟའ་
འཐུང་ཉེན་སྲུང་དང་སོ་ནམ་ཐོན་སྐྱེད་ལས་འགུལ་གྱིས་མ་
དངུལ་རྒྱབ་སྐྱོར་འབད་ཐོག་ བཟའ་འཐུང་ཉེན་སྲུང་བཟོ་ནི་
དང་ ཟས་བཅུད་ཡར་དྲག་གཏང་ནི་ དེ་ལས་ སོ་ནམ་པ་
ཚུ་གིས་འོང་འབབ་བཟ་ོཚུགསཔ་བཟོ་ནི་ལུ་འགོ་བཙུགས་
ནུག། ཨ་ཞེ་ཧོན་ཅུམ་གྱི་ལཱ་འདི་འགོ་བཙུགས་ཞིནམ་ལས་ 
ཟམ་ས་གཡུས་ཚན་ནང་བཞེས་སྒོ་གཙོ་བོ་ཅིག་ལུ་འགྱུར་
ཡོདཔ་ཨིན་མས། སྤྱི་ཟླ་ ༨ པ་དང་ ༩ པ་ལུ་ གེ་ཟ་
བསྡུ་ཞིནམ་ལས་ ཨ་ཞེ་ཧོན་ཅུམ་འདི་ གནམ་དགུན་གྱི་
ལོ་ཐོག་སྦེ་བཏབ་དོ་ཡོདཔ་མས། ལོ་ཐོག་བཏབ་མི་ཚུ་གི་
གྲལ་ལས་ བརོན་ཤུགས་བསྐྱེད་དེ་འབད་མི་ སྐྱེས་ལོ་ 
༤༤ ལང་མི་སོ་ནམ་པ་ཉི་མ་དང་ ཁོ་གི་ཨམ་སྲུ་པདྨ་ཆོས་
སྒྲོན་གཉིས་ཨིན་མས། ཁོང་གཉིས་ཀྱིས་ཨ་ཞེ་ཧོན་ཅུམ་གྱི་
ལཱ་འདི་ སྤྱི་ལོ་ ༢༠༡༨ ལས་འབད་ནི་འགོ་བཙུགས་
ཡོདཔ་དང་ ལོ་བསར་གཞིན་ ཀི་ལོ་གརཱམ་ ༡༠༠ དེ་རེ་
བསྡུ་དོ་ཡོདཔ་མས། 

 

 

 

ཨ་ཞེ་ཧོན་ཅུམ་འདི་ ལོ་དང་སླ་བསྲེ་ཟ་ནི་དང་ཐུགཔ་བཟོ་
བཏུབ་མ་ཚད་ མྱུ་གུ་དང་འདབ་མ་གཞོནམ་ཚུ་ ཚོད་བསྲེ་
སྦེ་ཟ་ད་ོཡོདཔ་མས། དེ་ལས་ ལྷག་ལུས་ཚུ་ དགེ་འདུ་སོ་
ནམ་ཚོང་ཁང་ནང་ ཀི་ལོ་གརཱམ་རེ་ལུ་ དངུལ་ཀྲམ་ 
༡༠༠ དང་ ཕྱེ་འཐག་ཡོད་པ་ཅིན་ དངུལ་ཀྲམ་ ༡༣༠ 
སྦེ་བཙོང་ད་ོཡོདཔ་མས། 

ཉི་མ་གིས་ ཨ་ཞེ་ཧནོ་ཅུམ་གྱི་སོན་འདི་ རླུང་དམ་ཧདོ་ཚུ་
ནང་བཞག་སྦེ་གསོག་འཇོག་འབད་དོ་ཡོདཔ་མས། ཨིན་
རུང་ སོན་འདི་ཚུ་ལེགས་ཤོམ་སྦེ་སྐྱེ་མ་བཏུབ་པའི་དཀའ་
ངལ་དང་ བསིལ་དྲདོ་དང་རོན་གཤེར་འགྱུར་བའི་དཀའ་
ངལ་ཚུ་འཐནོ་ད་ོཨིན་མས། དེ་མ་ཚད་ སྐྱེལ་འདྲེན་དང་ 
པགས་ཀོ་བཤུབ་ནིའི་འཕྲུལ་ཆས་ཚུ་མེད་པའི་གདོང་ལེན་
ཡོདཔ་ལས་ དཀའ་ངལ་འདི་ཚུ་བསལ་ཚུགས་པ་ཅིན་ 
ཐོན་སྐྱེད་ལེགས་ཤོམ་བཟོ་ཚུགས་ནི་ཨིན་མས།  

 

 

 

 



 

 

སྤྱི་ལོ་ ༢༠༢༤ སྤྱི་ཟླ་ ༡ པ་དང་ ༢ པ།                                             ས་ོནམ་དང་སྒོ་ནོར་ལྷན་ཁག། 

           ཐོན་རིམ་      ༨༡ པ་ཨང་ ༤ པ།
            

རྒྱལ་ཡངོས་སྒོ་ནརོ་གས་ོབའི་ལྟེ་བ་གིས་ཨཕ་རི་ཀཱན་ཕག་
ནད་ཤེས་རྟགོས་དང་གདངོ་ལེན་འབད་ནིའི་གོ་བསྡུར་ཞལ་
འཛམོས་འགོ་འདྲེན་འཐབ་ཡདོཔ། 

 

རྒྱལ་ཡོངས་སྒོ་ནོར་གསོ་བའི་ལྟེ་བ་གིས་ འབྲུག་ལུ་ཨཕ་རི་
ཀཱན་ཕག་ནད་གདོང་ལེན་འབད་ནི་ལུ་དམིགས་བསལ་གྱི་
གྲུབ་འབྲས་ཐོན་ཡོདཔ་ཨིན། ལྟེ་བ་གིས་ སྤྱི་ཟླ་ ༢ པའི་
ཚེས་ ༥ ལས་ ༨ ཚུན་ ཉིནམ་བཞི་གི་རིང་ལུ་ དགེ་
ལེགས་ཕུག་ལུ་ ཨཕ་རི་ཀཱན་ཕག་ནད་ཤེས་རྟོགས་དང་
གདོང་ལེན་འབད་ནིའི་ཞལ་འཛོམས་འགོ་འདྲེན་འཐབ་
ཡོདཔ་ཨིན་མས། སོྦྱང་ལཱ་འདི་ བསྐྱོར་བཟོ་འབད་ཡོད་མི་
རྒྱལ་ཡོངས་ཨཕ་རི་ཀཱན་ ༢༠༢༤ ཅན་མའི་ཕན་ནུས་དབྱེ་
ཞིབ་འབད་ནི་ལུ་ ཐབས་ཤེས་ཅིག་ཨིན་མས། དེ་མ་ཚད་ 
སྒོ་ནོར་འགོ་དཔོན་ཚུ་གིས་ཕག་ནད་འདི་གདོང་ལེན་འབད་
ནི་ལུ་ ལྕོགས་གྲུབ་ཡར་སེང་འབད་ཐབས་ཡང་ཨིན་མས། 
སྤྱི་ལོ་ ༢༠༢༢ སྤྱི་ཟླ་ ༡༡ ལས་ སྤྱི་ལོ་ ༢༠༢༣ སྤྱི་ཟླ་ 
༨ པ་ཚུན་ཐནོ་མི་ཕག་ནད་ཀྱིས་ ཕགཔ་གསོ་མི་སོ་ནམ་
པ་ཚུ་གནོད་ཡོདཔ་དང་ གཞུང་གིས་ ཕག་ནད་འདི་
གདོང་ལེན་འབད་ནི་ལུ་ མ་དངུལ་ས་ཡ་ ༣༥.༥ ལས་
ལྷག་ཟད་འགྲོ་བཏང་ཡོདཔ་ཨིན་མས། 
 
 
 
 

 

གདོང་ལེན་འདི་ཚུ་བསལ་ཐབས་ལུ་ སྒོ་ནོར་ལས་ཁུངས་
ཀྱིས་ཁེ་རྒུད་ཡོད་མི་གཙོ་བ་ོཚུ་དང་མཉམ་རུབ་འབད་ཐོག་  
རྒྱལ་ཡོངས་ཨཕ་རི་ཀཱན་ཕག་ནད་བཀག་ཐབས་དང་ཚད་
འཛིན་འཆར་གཞི་འདི་ འབྲུག་ལུ་ཡོད་མི་ བཟའ་འཐུང་
དང་སོ་ནམ་འདུས་ཚོགས་ཀྱི་ གློ་བུར་ཉེན་འཚུབ་འཛིན་
སྐྱོང་ལྟེ་བ་ལས་བསམ་ལན་ལེན་ཐགོ་ བསྐྱར་ཞིབ་འབད་
ནུག། སོྦྱང་ལཱ་འདི་ནང་ གཞུང་གི་ལས་སྡེ་ཚུ་ལས་ གྲལ་
གཏོགས་པ་ ༦༤ གིས་བཅའ་མར་གཏོགས་ནུག། ཞལ་
འཛོམས་འདི་ ཨཕ་རི་ཀཱན་ཕག་ནད་བཀག་ཐབས་དང་
ཚད་འཛིན་འབད་ནིའི་ཐབས་ལམ་དང་ ཉེན་སྲུང་མཁོ་
ཆས་ དེ་ལས་ དཔེ་ཚད་བསྡུ་ནི་དང་ནད་མེདཔ་བཟོ་ནིའི་
ལམ་ལུགས་ཀྱི་གོ་རྟོགས་ལས་རིམ་ཚུ་འབད་ཐོག་ འགོ་
བཙུགས་ནུག། གྲལ་གཏོགས་པ་ཚུ་ ཨཕ་རི་ཀཱན་ཕག་
ནད་འཐོན་པའི་སྐབས་ གདངོ་ལེན་ག་དེ་འབད་ནི་ཨིན་
ནའི་ཐབས་ལམ་ཚུ་ གོམས་འདྲིས་ཚུད་བཅུག་ནུག། ཞལ་
འཛོམས་འདི་ འབྲུག་ལུ་ ཨཕ་རི་ཀཱན་ཕག་ནད་ཀྱི་ཉེན་ཁ་
དང་གནདོ་པ་མར་ཕབ་ནིའི་དནོ་ལུ་ ཆ་འཇོག་ཡོད་མི་མ་
དངུལ་ཐོག་ འགོ་འདྲེན་འཐབ་ནུག།  

འབྲེལ་བ་འཐབ་སའི་ཁ་བྱང་།     གློག་འཕྲིན་ཁ་བྱང་ :ictd@moal.gov.bt  or  

བརྡ་དནོ་དང་བརྒྱུད་འབྲེལ་འཕྲུལ་རིག་སྡེ་ཚན། ས་ོནམ་དང་སྒོ་ནརོ་ལྷན་ཁག། webmaster@moal.gov.bt 

འགྲེམ་སྒྲོམ་ཨང་༡༠༩༥། འབྲུག་ཐིམ་ཕུག།    ཡངོས་འབྲེལ་འཆར་སྒོ: www.moal.gov.bt 

བརྒྱུད་འཕྲིན་ཨང་ :༠༢-༣༢༣༧༦༥ /༣༢༡༡༤༢ /༣༢༢༨༥༥ /༣༢༡༣༡༡ 

